
Pacific Partnership Anuál ba dala-9 hahú iha Timor-Leste Semana Oin 
Timorénsia, Amerikanu, Australianu, no Neozelandés sei servisu hamutuk  
atu dezenvolve abilidade no hadi’ak moris  
 
DILI – Pacific Partnership 2014 sei hahú semana oin iha Timor-Leste, ho serimónia abertura ne’ebé   
FALINTIL-Forsa Defeza Timor-Leste (F-FDTL) mak sai hanesan uma-na’in iha 12 Juñu iha Kuartél Jerál F-
FDTL.  Pacific Partnership 2014 nia objetivu atu hasa’e estabilidade no seguransa rejionál, hasa’e diálogu 
entre nasaun sira, hametin amizade ne’ebé foun no dura, harii fiar no respeita ba malun, no ajuda ema 
hirak ne’ebé iha nesesidade nune’e mós  asegura nafatin komunidade internasionál iha preparasaun 
di’ak atu performa nu’udar ekipa ida.  
 
Lidera husi  Forsa Naval nian Pacific Fleet no iha konvite husi nasaun uma-na’in inklui Timor – Leste, 
militár no organizasaun sivíl Pacific Partnership sira sei servisu hamutuk atu hala’o programa asaun 
médiku, konsulta-nehan, no enjeñaria sivíl sira. Misaun multilateral hanesan Pacific Partnership bazeia 
ba meta ne’ebé hanesan katak fornese benefísiu ne’ebé bo’ot ba seguransa husi nasaun partisipante liu 
husi hasa’e estabilidade rejionál. Iha Timor – Leste, Pacific Partnership sei foka liu iha dezenvolvimentu 
médiku no enjeñaria liu husi parseria ida entre Governu Timor-Leste, Forsa Naval Estadus Unidus, Forsa 
Defeza Australianu, Forsa Defeza Nova Zelándia, Embaixada Estadus Unidus, Embaixada Australia, 
Embaixada Nova Zelándia no organizasaun lokál.       
   
Iha projetu médiku sira nian, ekipa Pacific Partnership, kompostu husi médiku militár profisionál sira 
husi Estadus Unidus, Australia, no Nova Zelándia, servisu hamutuk ona ho Ajénsia Estadus Unidus ba 
Dezenvolvimentu Internasionál (USAID) no Ministériu Saúde atu koordena projetu médiku sira. Ida ne’e 
envolve servisu hamutuk ho USAID  nian projetu dezenvolvimentu saúde HADIAK atu iha planu fó 
treinamentu ba salva inan-sira no importante liu tau-matan ba labarik foin moris, St. John of God sei 
koordena formasaun bázika iha apoia moris, no Forsa Defeza Australia no Nova Zelándia no Forsa Naval 
Estadus Unidus atu organiza treinamentu servisu ambulánsia no responde ba emerjénsia, buat hotu 
hala’o ho parseiru médiku militár profisionál sira. Peritu médiku profisionál sira sei hanorin hamutuk ho 
treinadór Timoroan husi Ministériu Saúde iha fatin formasaun Ospitál Nasionál Guido Valadares, 
Institutu Nasionál ba Saúde, no Sentru Nasionál Ambulánsia uza material formasaun hetan aprova husi      
Ministériu Saúde nian Institutu Nasionál ba Siénsia Saúde. Dentista husi Australia no Nova Zelándia sei   
hala’o konsulta –nehan iha eskola primária haat no fó tratamentu médiku iha Sentru Saúde Komunitária 
seluk. 
  



Projetu enjeñaria Pacific Partnership sira, Forsa Naval Estadus Unidus Seabees no elementu seluk husi 
Forsa Naval Estadus Unidus, enjeñeiru Forsa Defeza Australianu, no enjeñeiru F-FDTL  koordena ona ho 
Ministériu Edukasaun atu enkaixe iha atividade konstrusaun iha fatin servisu tolu ho hasa’e kapasidade 
no inteperabilidade  husi asosiadu no parseiru sira. Hanesan ezemplu, iha eskola pre-sekundária 
Comoro, dapur foun no han - fatin iha area – nakloke iha prosesu konstrusaun.    
 
Hahú 2006, Pacific Partnership (PP) foka nia misaun hodi fornese programa umanitária no asaun sivíl iha 
Rejiaun Ázia-Pasífiku sira ne’ebé haka’as –an atu hadi’ak infraestrutura krítiku no apoia programa sira  
nasaun uma-na’in hodi fornese asisténsia saúde, edukasaun no asisténsia hanesan ba populasaun lokál. 
Pacific Partnership hatutan pratika sira entre nasaun no organizasaun sira ne’ebé maka iha interese 
hanesan iha mantein Rejiaun Pasífiku ne’ebé estavel no  seguru hodi asegura katak sira prontu atu apoia 
esforsu asisténsia emerjénsia sira. Agora iha ninian tinan ba dala-9, misaun PP sira fornese tiha ona 
asisténsia médiku ne’ebé boot ba pasiente besik rihun 250, servisu veterinária liu husi animal rihun 37, 
kompleta liu husi 170 projetu enjeñaria, no apoia dezenvolve infraestrutura krítiku iha Cambodia, Estadu 
Federal Micronesia, Indonesia, Kiribati, Palau, Papua New Guinea, Filipina, Republic of Marshall Islands, 
Samoa, Solomon Islands, Timor-Leste, Tonga, Vanuatu, and Vietnam.  Maibé Pacific Partnership nia 
signifikasaun boot liu númeru ema ne’ebé fornese asisténsia médiku ka estrutura ne’ebé mak forma ona 
– misaun ida ne’e mós kona-ba troka idea sira. Nia intensaun atu fornese no fahe koñesimentu no 
abilidade ne’ebé sei rai hela depoizde misaun hotu.    

Caption: Tau fondasi ba kuartu emerjénsia dahuluk husi Fasilidade Saúde Comoro ina Dili, Forsa Australianu Sapper Trent 
Direen (klaran) kado ’o-ai ho Forsa Enjeñaria Timor-Leste soldadu Agusto Costa de Araujo (kuana) no Estadus Unidus nian Forsa 
Naval Konstrusaun Movel Batallaun 1 Ofisial Petty Richard Padgett, iha Sentru Saúde Comoro, Dili Timor - Leste, durante 
ezersísiu Pacific Partnership 2014. Imajen husi Departamentu Defeza Australia Cabo Bill Solomou.  
 

 
Caption: Forsa Naval Estadus Unidus, Forsa Australianu, no membru F-FDTL servisu ho bloku wainhira konstrui dapur ida iha 
Eskola Pre-Sekundária Comoro iha Dili, Timor – Leste, durante Ezersísiu Pacific Partnership 2014. Imajen husi Departamentu 
Defeza Australia Cabo Jake Sims. 


